
J. A. Mogel, PERU ABARKA. Kuliska sorta, 13-14'gn. zenbakia.
Itxaropena Argitaldaria. Zarautz'en, 1956.

Badatorkigu laugarren aldiz, “Itxaropena’-ri eskerrak, Mogel’en
“Pero Abarkd” jatorra. Betor ondotxo, ezpaitugu bear adifia ezagu-
tzen. Negarrez gaude beti euskal-irakurgai gutxi ditugula-ta, eta di-
tugun ederrenak ere ezin ditugu, edo eztitugu nai, irakurri

Apaiz batek egifia izan arren, eaztarabil “Peru Abarka”-k eliz-
gairik. Bere jatorria J. M. Lojendio’k argitu zigun EG-AN-en argi-
taratua izan den itzaldi eder batean. Eztugu Peru, gezurra badirud

105



ere, J. J. Rousseawgandik oso urruti sortua. Egia ere da, bai, Basa-
gizon Ona kristau mixiolariek aurkitu zutela, Rousseaw’k baifio bi
mendez leenago, eta Europa’'n barrena erakutsi,

Frantzia’ko eliz-gizon erbesteratuen bitartez ez ezik, bazuen Mo-
gel’ek frantses literaturaren berri. Pascal ezagun zuen, maite ere bai,
beronen “Gogoetak” itzuli zituenean. Bazekien gainera, Perw’k Mai-
su Juan’i erakutzi zion bezala, erriko eta erbestekoen arteko esan-
mesan eta juzku okerrak arrokeriaren eta ez-jakinaren seme direla
geienetan.

Mogel’ek etzuen urrutiko Indietara joan bearrik bere Basagizon
Ona aurkitzeko. Aldamenean baitzeukan, Bizkai’ko basetxe batean,
Peru jatorra, Basarte’ko Universitatean ikasia, mendiak azi eta ba-
soak ezia.

Peru'ren izketa-laguna ere etzeukan urruti, urbillago bear bada,
Erraz jo zuen begiz, kaletar asko-jakifien artean, Maisu Juan bar-
berua. Eta biek elkar topatu ezkero, berez bezala dator elkarrizketa
bizia. Baita gaifierako lagunak ere: andre-ostalaria eta bere mira-
bea, orduko baserritarrak, lifiu-ezpatariak, ola-gizonak, baita azke-
nik —paradisu ederreko suge beltza— iskribau-aguazillak ere. Aspal-
di aldendu zen eta ia aazturik daukagun Euskal-erri zaarreren oroi-
garri berdingabea.

Poliki-poliki asten da Maisu Juan ikusten —orrelako zerbait ger-
tatu bide zitzaien Sokrates’ekin jarduten zutenei— erdi ustela zela
zuen jakin-ustea. Poliki-poliki dijoakio Peru erakusten ez euskera
bakarrik —euskaltzalea zen Mogel, ifior izan bada, baifia etzuen uste
euskera berez ezer denik, zerbaitetarako ezpada—, beste gauza asko
baizik euskeraren bitartez: izenak utzi eta barrengo izanari begira
dagoen egiazko jakitea, lanbide berezien neke eta izkutuak, Bizkai-
tar eztiren euskaldunen euskalduntasuna, benetako kristautasuna
eta zifetako giza-legea.

Oso eta bizirik daude Peru eta Maisu Juan eta inguruko guztiak.
Ain bizirik ere! Biziak baifio biziago, zenbait sortzaille trebek beren
umeei muifietaratu dioten bizi iraukor orrekin. Eztugu biziagorik
euskal-literaturan. Eta orien ezpaifietarik darion izketaren gatza,
Bizkai’ko izkerak berezko duen gatz larri xamar ori da.

Arritzekoena, auxe duzu. Maite dugu Peru, bai, baifia ez barberua
baztertzeko adifia. Kaletarra da, gure antzera; gu bezalako euskaldun
kaxkarra, gu bezalako sasi-jakintsu erdi-ikasia; gure gisa, itzen
burrundari geiago begiratzen diona gauzen muin gordeari baifio.
Orrexegatik agian, ao-zabalka gagozkio, ixpillu arrigarriari begira.
Iguzkiak badu denentzat argi, onentzat eta gaiztoentzat, eta

Mogel’en irriparre gozoa ere, Cervantes’ena bezalla, guzionganab,.eda-
tzen da, Peru jatorragana beste Maisu Juan'engax}a. .
Laugarren argitaraldi onek leenbizikoaren gldea_n dituen berrikun-
tzak aipatzera noa. Mogel'ek erderaz ipini zion 1tzaurrear?n ordez:
Antonio Arrueren euskerazko ederra, Mogel'i eta Mogel gn lanei
buruzko argitasunez ederki ornitua. “Peru Abarka”-.x.‘ekm ikusteko
gutxi duten eraskifiak falta zaizkio: Fr. Pedro de 'Elrl.ua eFa D. Juan
de Zandija elizgizonen arteko jarduna, eta latifietiko itzulpenak.
ia, ordea, emen dugu. ‘
IZte’I%)l(tkun argitaratu du liburua ‘“Itxaropena’”-k, oi duep bezgla,
eta Paulino Larrafaga’ren edergarriak politak dira eta egoki-egokiak.

